
He hai caapl z imhaa ha.
Tcozim ma X,
mohpmooit.
He cahoopatj iha.
Taapl ma x,
mohptooit ma x,
hai xepe imac quiij cah ihmhiipot.

¢He z6 hai ya?

Debora Raquel Perales M. quih yaaspoj tha






Xnaail



He hai miizaj xah imaapl, mos immatj iha.
Thaapl cop ihit tactim,
cmaa scozim taa ma X,
mohpmooit.
He hai ziix zo camiipala z imhaa ha.
Mohptooit ma x,
seenel quih pti immis quih tatxo x,
ihyahai tintica ano moii.

¢He z06 hai ya?

Melida Maday Lépez P. quih yaaspoj tha






Coopol Ihiin an hai



He hai comcaac coi yataasitoj
taa mos zo haa ha.

Hai coi iicp miihatolca ihmaa zo haa poohca ta,
taax he iicp mima ha.

He haapa iicp hac, taax oo iicp ihmata x,
coajcoc 0o ha.

Hant quij cohptooit ma x,
hehet icozim cop ano coititaai ma,
COOCp com X0X, tco0o0 X,
comootij.

Icozim cop ihit coisiictim hac, taax ano coititaai
ma X, cmaax he imcooit iha.

¢He z06 hai ya?

I. Glorybel Morales Romero quih yaaspoj tha






Hai cmat)



Icozim cap ah, hant com isiicatx taa ma x,
mohpmooit.

Ihptaapl x, cmiique quij cohpmooit,
haapa cop iicp miiha hac ah iicp ihmata x,
mohpmooit.

¢He z06 hai ya?

Debora Raquel Perales M. quih yaaspoj tha






Hai 1s0j caai



He hai ihaapl quih iti comcooit iha.

Xnaai quih intooit ma, iti toofin ma x,
mohpmooit.

Ox xepe com imozit hac ah ano hmata x,
mohpmooit.

He iisax quihiih cah cocaaixaj iha.

Haa xah tahca ma x, mos ipca quih him imal.

¢He z6 hai ya?

Melida Maday Lépez P. quih yaaspoj tha






Hai xepe 1imac quiij



He hai comcaac coi yataasitoj
taa mos zo haa ha.
Hai quih pti immis coi hanso tc66 ma,
he quipac cocaaixaj iha.
Mohpsooit taa x,
hai heeno moca iicp hac ah iicp ihmata x,
mohpmooit.
Hant quih htaao x,
ziix quih he anxo camiipala ha,
xaaslca xah, hehet quih caacol xah com
X0X, hanso tc66 ma x,
he hant cjeaatim iha.

¢He z06 hai ya?

I. Glorybel Morales Romero quih yaaspoj tha






Hai caaixaj



He hai ihaapl cop iti comcooit iha.
He caaixaj, mos caapl iha.
Mohptooit x, joeene quih hant com cohmaanim.
Cohpsiictim taa ma x,
hoocala quih hax txatcaj oo x,
hai iicp iizc hac iicp moma.

¢He z06 hai ya?

Melida Maday Lépez P. quih yaaspoj tha






Haapa



He xnaai xah, haapa z immis iha.

Heen iicp hac ah iicp ihmata x,
mohpmooit.

He hoocax quih ano mota x, imcooit iha.

Icozim cop coiixaj hac ano coititaai ma x,
mohpmooit.

¢He z06 hai ya?

Debora Raquel Perales M. quih yaaspoj tha






Xahaai



Hoox Hant Thiin com coiyamtxo hac,
taax ah iicp ihmata x,
mohpmooit.
He hai cacaatol z imhaa ha.
Cmaa icozim hac hant com isiicatx taa ma x,
mohpmooitim.
Hai quih caapl quih hpthaa x,
icozim cop ano hptap x,
hant quih iti hpmiip.

¢He z06 hai ya?

I. Glorybel Morales Romero quih yaaspoj tha






Hail mquiin



He hant coisfii hac ah iiqui tcaaij ma x,
mohpmooit.

Heen iicp hac ah iicp ihmama.

Hant tfii ma x, zaah quij colx ipi tmiij ma x,
cohpmiictim.

He hali, ziix zo camiipala z imhaa ha.

¢He z06 hai ya?

Debora Raquel Perales M. quih yaaspoj tha






Hai heeno moca



